
Neni 1
Qéllimi

1. Zyra e Rregullatorit pér Energji - ZRRE (né tekstin e métejmé “Rregullatori”), né pajtim
me autoritetin e dhéné né Nenin 36 té Ligjit pér Rregullatorin e Energjisé (Ligji Nr. 05/L-
084), Ligjin pér Energjiné (Ligji Nr. 05/L-081), Ligjin pér Energjiné Elektrike (Ligji Nr. 05/L-
085) dhe Rregullén pér Licencimin e Aktiviteteve té Energjisé né Kosové (Rregulla
ZRRE/Nr.07/2017) si dhe duke u bazuar né Vendimin e Qeverisé sé Kosovés pér caktimin
Operatorit té Sistemit té Transmisionit dhe Tregut (KOSTT) si operator i vetém i rrjetit té
Transmetimit té energjisé elektrike, népérmjet késaj né seancén e datés 13 prill 2017, i
ndryshon (modifikon) Operatorit té Sistemit té Transmisionit dhe Tregut (KOSTT) - SH.A.
Licencén pér Operator té Sistemit té Transmisionit t& Energjisé Elektrike (me numér
licence ZRRE/Li_15/12) né Licencé pér operatorin e sistemit té transmetimit, dhéné
Operatorit té Sistemit té Transmisionit dhe Tregut (KOSTT) Sh.A., tani me numér
regjistrimi ZRRE/Li_15/17, Adresa: Rr.”lliaz Kodra” pn. 10 000 Prishtiné, Republika e
Kosovés, (né tekstin e métejmé "i Licencuari").

2. Ndryshimi/modifikimi i késaj licence vjen si rezultat i ndryshimeve té Legjislacionit
primar té sektorin té Energjisé: Ligjit pér Rregullatorin e Energjisé (Ligji Nr. 05/L-084, i cili
ka hyré né fugi né korrik 2016); Ligjit pér Energjiné (Ligji Nr. 05/L-081, i cili ka hyré né
fugi né korrik 2016); Ligjit pér Energjiné Elektrike (Ligji Nr. 05/L-085, i cili ka hyré né fuqi
né gusht 2016); Ligjit pér Gazin Natyror (Ligji Nr. 05/L-082, i cili ka hyré né fuqi né korrik
2016); si dhe Rregullés pér Licencimin e Aktiviteteve té Energjisé né Kosové (Rregulla
ZRRE/Nr.07/2017, e cila ka hyré né fugi me 31 mars 2017).

Neni 2
Pérkufizimet

1. Shprehjet e pérdorura né kété licencé do té kené kuptimin si né vijim:

a) Plan Zhvillimor - cdo plan zhvillimor i pérgatitur nga i Licencuari, sipas Nenit 10 té
Ligjit pér Energjiné dhe Nenit 16 té Ligjit pér Energjiné Elektrike.

b) Vit financiar - periudha prej 1 Janar deri mé 31 Dhjetor te té njéjtit vit kalendarik.

¢) Shogéri Aksionare - ¢cdo kompani e definuar si e tillé né pérputhje me legjislacionin
né fugi né Kosové.

d) Rregulla té Tregut - norma té cilat rregullojné tregtimin e energjisé elektrike
ndérmjet pjesémarrésve né treg dhe marrédhéniet ndérmjet paléve né tregun e
energjisé elektrike, Operatorit té Tregut dhe Operatorit té Sistemit té Transmetimit,
me géllim té mirémbajtjes sé bilancit fizik té tregut.

e) Kode — rregulla qé synojné té vendosin standardet minimale té dizajnit teknik,
kérkesat dhe standardet operacionale, dhe kushtet komerciale pér aktivitete
relevante né sektorin e energjisé, té cilat me ligj kérkohet té dorézohen né



Rregullator pér aprovim.

f) Person i ndérlidhur - ¢do ndérmarrje né pronési apo e kontrolluar nga njé
ndérmarrje tjetér, si¢ &shté pércaktuar né Ligjin pér Shoqérité Tregtare, né fuqi.

g) Legjislacion — Ligji pér Energjiné (Ligji nr. 05/L-081), Ligji pér Rregullatorin e
Energjisé (Ligji nr. 05/L-084), Ligji pér Energjiné Elektrike (Ligji nr. 05/L-085) si dhe
cdo legjisiacion tjetér primar apo sekondar qé rregullon sektorin e energjisé.

Shprehjet tjera té pérdorura né kété licencé do té kené té njéjtin kuptimin si shprehjet e
pérdorura né Legjislacionin né fugi.

Neni 3
Té drejtat dhe detyrimet

| Licencuari do té veproj né pajtueshméri me Nenet e pércaktuara né kété licencé, Ligjin
pér Energjiné Elektrike si dhe ligjet, rregulloret, rregullat dhe kodet né fuqi.

| Licencuari do té veproj si vijon:
2.1. té kryej né ményré efikase obligimet e pé&rcaktuara me kété licencg;

2.2.té operoj, mirémbaj dhe zhvilloj sistemin e transmetimit dhe linjat ndér-
kufitare né ményré efikase, ekonomike dhe té koordinuar;

2.3. bén balancimin e sistemit dhe zbatimin e marréveshjeve té aranzhuara duke
nxitur efikasitetin e tij, né harmoni me Rregullat e Tregut.

2.4. kryen funksione té tjera té caktuara nga Ligji pér Energjiné Elektrike, Rregullat e
Tregut dhe kjo licencé.

Territori qé mbulohet nga kjo licencé &shté i téré territori i Republikés sé Kosovés.

Té Licencuarit mund té€ mos i jepet licencé pér ndonjé aktivitet tjetér té energjisé
elektrike pérvec deri né masén qé i Licencuari vepron né pajtueshméri me kérkesat e
pavarésisé dhe shthurjes té Nenit 11.2 té Ligjit pér Energjiné Elektrike dhe legjislacionit
né fuqi.
Neni 4
Llogarité e Ndara pér Aktivitetin e Operatorit té Transmetimit

| Licencuari do té pérgatisé Pasqgyrat Financiare Vjetore pér aktivitetet gé mbulohen nga
kjo licencé, duke pérjashtuar aktivitetet e Operatorit t& Tregut, né pérputhje me
Udhézimet Rregullative pér Kontabilitetin, t& nxjerré nga Rregullatori, dhe do t'i dorézoj
Rregullatorit njé kopje té Pasqyrave Financiare té audituara, brenda tre (3) muajve, pas
pérfundimit 18 vitit financiar. Né rast se i licencuari pér arsye objektive nuk mund té
pérgatis kéto pasqyra brenda tre (3) muajve, atéheré jo mé voné se 15 mars, i licencuari



duhet té kérkojé nga rregullatori shtyrje afati, por jo mé voné se 30 prill té vitit aktual,
pér dorézim té kétyre pasqgyrave.

| Licencuari do té dorézoj né Rregullator Pasqyrat Financiare Vjetore té audituara nga
auditor i pavarur né pérputhje me Standardet Ndérkombétare té Raportimit Financiar
brenda afateve té pércaktuara me ligjet né fuqi pér raportimin financiar. Auditori duhet
té verifikoj se kérkesat lidhur me ndalim e ndér-subvencioneve dhe diskriminimit, né
Nenin 6 té késaj licence, jané pérmbushur.

I Licencuari né kontabilitetin e tij t& brendshém do té mbajé kontabilitetin pér aktivitetin
e Operatorit té Sistemit té Transmetimit né térési, si dhe pér aktivitetet tjera.
Kontabiliteti rregullativ do té jeté né pérputhje me Udhézimet Rregullative pér
Kontabilitet, i cili ndér té tjera mund té specifikoj:

3.1. formén e deklaratave/regjistrave té kontabilitetit rregullativ , duke pérfshirg, por
duke mos u kufizuar vetém né llogarité e fitimeve dhe humbjeve, bilancet, fitimet
e njohura dhe deklaratat e humbjeve, rrjedhjen e parave té gatshme dhe
deklaratat pér shumat e té ardhurave vjetore, kostove, aseteve, borxheve,
rezervave ose furnizimeve, té cilat jané tarifuar nga ndonjé aktiviteti tjetér, ose
jané pércaktuar nga alokimi ose shpérndarja midis aktiviteteve té konsoliduara té
Operatorit té Sistemit té Transmetimit dhe ndonjé aktiviteti tjetér;

3.2. natyrén dhe pérmbajtjen e deklaratave/regjistrave té kontabilitetit rregullativ,
duke pérfshiré informacione mbi lloje té specifikuara té té ardhurave vjetore,
shpenzimeve, aseteve ose borxheve, dhe informacione mbi té ardhurat vjetore,
asetet, shpenzimet dhe borxhet nga aktivitetet e specifikuara; dhe

3.3. parimet dhe politikat e kontabilitetit rregullativ (duke pérfshiré bazat pér alokimin
e shpenzimeve).

Né lidhje me deklaratat e kontabilitetit rregullativ pér sa i pérket vitit financiar, i
Licencuari nuk do té ndryshoj bazén e ngarkesés, shpérndarjes ose alokimit nga ato té
pérdorura né vitin financiar paraprak, pérve¢ nése Rregullatori nxjerr mé paré
udhézimin relevant ose jep aprovimin me shkrim pér ndryshimin e kétyre bazave.

| Licencuari do té veproj né pajtueshméri me ¢do udhézim té nxjerré nga Rregullatori
dhe legjislacioni né fuqi.

Neni 5
Kompensimi pér humbjet né Veri té Kosovés

Kur kérkohet me ndonjé Vendim apo Udhézim |éshuar té Licencuarit nga Rregullatori, i
Licencuari duhet té siguroj energji elektrike pér té kompensuar humbjet gé dalin nga
energjia e shfrytézuar, por jo e paguar, nga konsumatorét né pjesén veriore té Kosovés.



2. Né llogarité e tij rregullative, i Licencuari duhet té sigurohet se regjistron ndarazi
ndonjé kosto té shkaktuar nga ai pér blerjen e energjisé, sipas paragrafit 1 té kétij neni.

Neni 6
Ndalimi i Subvencioneve, Ndér-Subvencioneve dhe Ndalimi i Diskriminimit

1. | Licencuari do té parandalojé apo evitojé qé aktiviteti i licencuar té japé apo té
marré ndonjé subvencion apo ndér-subvencion (direkt apo té térthorté) prej ndonjé
aktiviteti tjetér té té Licencuarit dhe/ose ndonjé Vartési (ortaku) apo anétari, dhe/ose
ndonjé personi tjetér.

2. Gjaté vendosjes sé ¢mimeve qé do t'u ngarkohen shfrytézuesve té sistemit té
transmetimit, i Licencuari nuk duhet té keté preferencé pér ndonjé pérdorues apo
kategori té pérdoruesve, nuk duhet qé né ményré té paarsyeshme té ushtroj
diskriminim ndaj ndonjé pérdoruesi apo kategorie té pérdoruesve dhe nuk duhet té
vendos kushte dhe afate té padrejta dhe té véshtira pér kygje né sistem apo pérdorim té
tij.

Neni 7
Kodi i Rrjetit té Transmetimit

1. | Licencuari do té ndérmarr té gjithé hapat brenda kompetencave té tij pér t'u siguruar
qé Kodi i Rrjetit né fugi, né kuadér té késaj licence mbetet njé kod qé pérputhet me
kérkesat e Nenit 17 té Ligjit pér Energjiné Elektrike dhe legjislacionit tjetér né fugqi.

2. Deri né masén e kérkuar nga legjislacioni né fuqi dhe kérkesat e Rregullatorit, i
Licencuari duhet té koordinoj punén e tij né zhvillimin e Kodeve té Rrjetit dhe Rregullave
pér menaxhimin e kongjestioneve me OST-té e tjera té shteteve fqinjé dhe pjesémarrésit
tjeré né treg, sipas nevojés.

Neni 8
Kodi i Matjes

| Licencuari duhet té ndérmarr té gjithé hapat brenda autoritetit té tij gé té siguroj se Kodi i
Matjes né fuqi, né kuadér té késaj licence, éshté né pajtim me kérkesat e Nenit 18 té Ligjit
pér Energjiné Elekirike dhe legjislacionit tjetér né fuqi, dhe se éshté aprovuar nga ZRRE.

Neni 9
Pajtueshméria me Kodin e Rrjetit t& Transmetimit, Kodin e Matjes, Kodin e Shpérndarjes
dhe Rregullat e Tregut

| Licencuari do té veproj né pérputhje me dispozitat e Kodit té Rrjetit, Kodit t& Matjes dhe
Kodit té Shpérndarjes dhe Rregullave té Tregut.



Neni 10
Funksionimi i Sistemit té Transmetimit

| licencuari duhet té planifikoj, operoj, mirémbaj dhe zhvilloj sistemin e transmetimit né
pérputhje me Kodet teknike, rregullat dhe legjislacionin né fuqi.

| Licencuari &shté pérgjegjés pér funksionimin efikas, ekonomik dhe té koordinuar té
sistemit té Transmetimit, duke pérfshiré rrjedhat ndérkufitare té energjisé elektrike, né
pérputhje me legjislacionin né fuqi

| Licencuari duhet té ofroj kushte pér kygje né rrjetin transmetues dhe pérdorim té
sistemit t& transmetimit, né pérputhje me legjislacionin né fuqi dhe Rregullén pér
Kushtet e Pergjithshme té Furnizimit me Energji. Pér ¢do kontest qé mund té
paraqitet nga kygja né rrjetin transmetues apo pérdorimi i Sistemit té Transmetimit,
do té zbatohen dispozitat e Rregullés pér Zgjidhjen e Ankesave dhe Kontesteve né
Sektorin e Energjisé, té nxjerré nga Rregullatori.

| Licencuari do té siguroj qasje jo diskriminuese pér shfrytézuesit e sistemit apo
kategorité e shfrytézuesve té sistemit té transmetimit, dhe t'u siguroj informatat gé ju
nevojiten pér qasje efikase né sistem té transmetimit, né pérputhje me Ligjin pér
Energjiné.

Né fagen e tij elektronike, i Licencuari duhet té publikoj Metodologjiné e Ngarkesave pér
Shfrytézimin e Rrjetit té Sistemit t& Transmisionit (TNUOS) dhe Metodologjiné e Taksave
pér Kycje né Rrjetin e Transmetimit, t& aprovuar nga Rregullatori. Po ashtu duhet té
publikoj kodet teknike dhe komerciale, procedurat dhe informacionet qé jané té
réndésishme pér shfrytézuesit e sistemit té transmetimit, duke pérfshiré: kapacitetet
ndér-kufitare, fytet e ngushta (kongjestionet) né sistemin e interkoneksionit dhe intra-
transmetimit (brenda rrjetit té transmetimit), dhe informata té tjera té kérkuara pér
organizimin e tregut té energjisé elektrike.

Neni 11
Tarifat dhe Taksat pér shfrytézim dhe Kygje té Rrjetit té Transmetimit

| Licencuari do t'u vendos Paléve detyrime té aplikueshme pér operimin e sistemit,
shfrytézimin e rrjetit té transmetimit dhe kygjen né rrjet (Detyrimet e Operatorit té
Sistemit), ashtu sic pércaktohet né Rregullén pér Kushtet e Pérgjithshme té Furnizimit
me Energji, Rregullat e Tregut dhe Metodologjiné pér Kygje.

Tarifat pér shfrytézimin e rrjetit té transmetimit do té pércaktohen né bazé té
Metodologjisé s& Ngarkesave pér Shfrytézimin e Rrjetit té Sistemit té Transmisionit
(TNUOS), ndérsa taksat pér kycje né rrjetin e transmetimit do té pércaktohen né bazé té
Metodologjisé sé Taksave pér Kygje né Rrjetin e Transmetimit.

Né pércaktimin e tarifave pér shfrytézimin e sistemit té transmetimit dhe taksave pér
kycje, i Licencuari do té siguroj sinjale t& duhura pér ¢gmime jo diskriminuese ashtu qé



inkurajon palét e reja pér kycje né rrjetin e transmetimit dhe gasjen né tregun e
energjisé elekirike.

| Licencuari do té publikojé né fagen zyrtare elektronike té tij Rregullén pér
Vendosjen e Cmimeve té Operatorit té Sistemit té Transmetimit dhe té Tregut
(Rregulla pér Cmimet e OST/OT-sé), Metodologjiné e Ngarkesave té Operatorit té
Sistemit (TNUOS), Metodologjiné pér Kygje né Rrjetin e Transmetimit si dhe
dokumente tjera pér shfrytézim apo kycgje né rrjetin e transmetimit.

| licencuari do té veprojé né pajtim me nenin 16 té ligjit pér energjiné elektrike dhe
legjislacionin tjetér né fuqi.
Neni 12
Planet Zhvillimore

Né pérputhje me Nenin 10 té Ligjit pér Energjiné dhe Nenin 16, nénparagrafét 1.11,
1,12 dhe 1.13, té Ligjit pér Energjiné Elektrike, i Licencuari do té hartoj dhe publikoj
Planin Zhvillimor Investiv afatmesém (5 vjecar), qé rrjedhin nga Plani Zhvillimor
afatgjaté i Sistemit té Transmetimit dhjeté (10) vjegar. Plane té tilla zhvillimore do té
hartohen né pérputhje me legjislacionin né fuqi duke konsultuar shfrytézuesit aktual
dhe potencial té sistemit.

Para se té publikohen, draft-planet zhvillimore té OST-sé duhet té jené né dispozicion (té
shkémbehen) me draft-planet zhvillimore té Operatorit té Sistemit té Shpérndarjes
(OSSH) dhe i Licencuari duhet té béjé té gjitha pérpjekjet e mundshme pér harmonizimin
e planeve té tjj mé ato té OSSH-sé&, pa ndonjé vonesé té paarsyeshme. | Licencuari duhet
t’i dorézoj planet zhvillimore né Rregullator pér aprovim.

| Licencuari do té rishikojé planin zhvillimor afatgjaté ¢do vit, né koordinim me OSSH-
né, né ményré gé té sigurohet se informacioni i paragitur né planin zhvillimor, té
vazhdoj té jeté i sakté né té gjithé aspektet thelbésore. Cdo propozim pér ndryshim té
Planit Zhvillimor do té dorézohet né Rregullator pér aprovim.

| Licencuari duhet gé gjaté planifikimit té operimit té sistemit transmetimit té
energjisé elektrike, né ményré aktive dhe transparente té bashképunoj me Operatorin
e Tregut, Operatorin e Sistemit té Shpérndarjes, shfrytézuesit e sistemit té
transmetimit dhe operatorét e sistemeve transmetuese fqinje, sipas Nenit 16,
nénparagrafi 1.4 té Ligjit pér energjiné elektrike.

Neni 13
Zotimi pér zhvillimin e infrastrukturés

| Licencuari do té veproj né pérputhje me zotimin e zhvillimit té infrastrukturés qé
rrjedh prej Programit té Zbatimit té Strategjisé sé Energjisé t& miratuar nga Qeveria e
Republikés sé Kosovés, si dhe ¢do zotim pér infrastrukturén qé rrjedh nga Ligji pér
Energji. Kur zotimet pér zhvillim té infrastrukturés i shkaktojné té Licencuarit shpenzime
shtesé, ato shpenzime do t'i kthehen té licencuarit né pérputhje me legjislacionin né fuqi.



2.

| Licencuari co té raportoj cdo vit né Rregullator mbi aktivitetet qé kryhen, né lidhje me
zotimin e zhvillimit té infrastrukturés.

Neni 14
Bilancet e Energjisé Elektrike

I Licencuari, pas marrjes sé mendimit nga Ministria pérkatése pér Energji, do té dérgojé pér
miratim te Rregullatori Bilancet e Energjisé elektrike, me parashikimet e nevojshme
afatgjata dhe vjetore, né pajtim me Nenin 8 té Ligjit pér Energji dhe rregullat tjera né fuqi.

L,

Neni 15
Disponueshmeéria dhe mirémbajtja e té dhénave

| Licencuari do té siguroj qé shfrytézuesit aktual dhe ata potencial té Sistemit té
Transmetimit do té kené gasje jo-diskriminuese né informatat qé atyre ju nevojiten pér
té pasur qasje efikase né sistem, né pajtim me Ligjin pér Energji Elektrike.

| Licencuari do té marr té gjitha masat e nevojshme pér té siguruar dhe zbatuar té gjitha
detyrimet gé dalin nga legjislacioni né fuqi, licenca dhe marréveshjet e lidhura.

| Licencuari éshté pérgjegjés pér mirémbajtjen dhe publikimin e té& dhénave pér
kapacitetet ndérkufitare, operimin e interkonektoréve, menaxhimin e kongjestioneve,
dispecimin e kapaciteteve gjeneruese, shfrytézimin e sh&rbimeve ndihmése si dhe
funksionimin e tregut balancues, si dhe té drejtat dhe obligimet lidhur me pérdorimin e
gjithé teknologjisé informative pér operim té sigurt dhe té besueshém té sistemit
(harduerit dhe softuerit té& nevojshém pér llogaritjen e rrjedhave té energjisé dhe
informatat tjera).

Rregullatori mund té kérkoj nga i Licencuari gé té mbledh dhe mirémbaj informata,
regjistra dhe dokumente né pérputhje me Nenin 18 té Rregullés pér Licencimin e
Aktiviteteve té Energjisé né Kosové.

Neni 16
Interkonektorét

Né pérputhje me Ligjin pér Energjiné Elektrike dhe Rregullat e Tregut, i Licencuari
béné alokimin e kapaciteteve té linjave interkonektive me sistemet tjera né harmoni
me procedurat e garta dhe transparente pér alokimin dhe shfrytézimin e linjave
interkonektive (ndérlidhése), duke pérfshiré menaxhimin e transmetimit té energjisé
elektrike népér Sistemin e Transmetimit. Procedurat pérkatése dhe ndryshimet e tyre
do té dorézchen né Rregullator pér aprovim.

Licencuari jo mé voné se tre (3) muaj pas plotésimit té kushteve pér pjesémarrje né
alokimin e kapaciteteve interkonektive transmetuese rajonale, do té zbatoj Rregullat pér
alokim té koordinuar té kapaciteteve interkonektive transmetuese dhe pér ¢do



ndryshim té rregullave pér alokim té kapaciteteve regjionale, i Licencuari do té
njoftojé Rregullatorin..

Né bazé té Programit té Zbatimit té Strategjisé sé Energjisé dhe sipas nevojave té
regjionit, i Licencuari do té vierésoj dhe zhvilloj mundésité pér té ndérlidhur Sistemin e
Transmetimit té Kosovés me sistemet tjera, do té pérgatis ¢do dy (2) vjet listén e
kapaciteteve té reja té transmetimit dhe linjave interkonektive si dhe do té veproj né
pajtim me ¢do udhézim té Rregullatorit dhe dispozitat relevante té legjislacionit né
fuqi.

| Licencuari duhet té pérgatis, pér cdo interkonektor dhe pas komisionimit té ¢do linje
interkonektive (ndérlidhése) té re, njé deklaraté pér Rregullatorin, sa mé shpejt gé té
jeté e mundur, dhe né ¢do rast, jo mé voné se né datén e pércaktuar nga Rregullatori,
ku tregohen:

4.1. sasia totale e kapacitetit té cdo interkonektori dhe té gjithé interkonektoréve e
parashikuar nga i Licencuari né baza vjetore, mujore dhe ditore, qé do té jeté
né dispozicion pér transmetim né baza ditore té energjisé elektrike nga territori
i veprimit té té Licencuarit tek Operatorét tjeré té transmetimit jashté territorit
té tij dne anasjelltas;

4.2. margjina e kapacitetit rezervé té cdo interkonektori, qé éshté propozuar nga
i Licencuari dhe/ose nga ndonjé operator tjetér i sistemit té transmetimit
pér siguriné e sistemit; etj.

| Licencuari do té azhurnoj né ményré té rregullt kapacitetet vjetore, mujore dhe
ditore né dispozicion, té paraqitura sipas paragrafit 3 té kétij Neni, dhe né rast té
modifikimit, menjéheré do ta njoftoj Rregullatorin.

Deklaratat e modifikuara do té publikohen né fagen elektronike zyrtare te té
Licencuarit.

Né kété Nen:
“Rregullat pér alokim té koordinuar (regjionale)” - rregulla obliguese pér alokimin e
kapaciteteve transmetuese té nxjerra sipas marréveshjeve ndérkombétare

Neni 17
Mekanizmi Kompensues ndér-OST (ITC)

| Licencuari duhet té ndérmarr té gjitha masat e nevojshme pér té mbledhur té hyra nga
Mekanizmi ITC pér transitin e energjisé elektrike népér rrjetin transmetues té Kosoveés,
dhe té béjé pagesa né kuadér té mekanizmit kompensues ndér-OST, sipas Nenit 16,
paragrafi 8 té Ligjit pér Energjiné Elektrike.

| Licencuari duhet, sé paku njé heré né tre (3) muaj, té njoftoj ZRRE-né nése ka gené né
gjendje té kryejné detyrat e tij, sipas paragrafit 1 té kétij neni.



Neni 18
Operimi i Sistemit

| Licencuari do té Iéshoj urdhéresa direkte pér dispecimin e té gjitha njésive gjeneruese
né pérputhje me mekanizmin balancues pér ndryshimin e pikés sé punés brenda kufijve
dinamik, ndryshimin e ngarkesés sipas mekanizmit balancues dhe mjeteve tjera té
nevojshme pér balancimin e sistemit né pérputhje me Kodin e Rrjetit dhe Rregullat e
Tregut.

| Licencuari bén miratimin e programit njé dité para, sipas kérkesave dhe standardeve té
pécaktuara né Kodin e Rrjetit, Rregullat e tregut dhe legjislacionin tjetér né fuqi.

Gjaté nominimit dhe dispegimit té energjisé sé prodhuar, i Licencuari do t'i jap prioritet
energjisé sé prodhuar nga burimet e ripértéritshme té energjisé dhe ko-gjenerimit si¢ kérkohet
me Kodin e Rrjetit dhe né pérputhje me Legjislacionin né fuqi.

| licencuari mirémban sistemet matése, grumbullon dhe distribuon matjet komerciale pér
qéllim té barazimit pérfundimtar, né pérputhje me Kodin e Matjes dhe Rregullat e Tregut.

| Licencuari do t'i raportoj Rregullatorit, né lidhje me funksionimin e sistemit, ose ndonjé
aspekt tjetér té funksionimit, sipas kérkesave té Rregullatorit.

Neni 19
Blerja Ekonomike e Aseteve, Shérbimeve dhe Shérbimeve Ndihmése

| Licencuari do té kontraktoj dhe siguroj asetet dhe shérbimet qé jané té nevojshme
pér t'i mundésuar atij qé té kryej detyrimin e tij sipas Kodit té Rrjetit. Kontraktimet e
tilla do té béhen né pérputhje me Ligjin pér Prokurimin publik dhe legjislacionin tjetér
relevant né fugi né Kosoveé.

| licencuari do té jeté pérgjegjés pér aranzhimin e provizioneve té sasive dhe llojeve
té shérbimeve ndihmése, do té prokuroj né pérputhje me Ligjin pér Energji Elektrike
dhe procedurave pér prokurim, sic mund té jeté e nevojshme né ményré qé té
Licencuarit ti mundésohet kryerja e obligimeve té dhéna né Kodin e Rrjetit. Duke
béré kété, i Licencuari duhet té jeté né pajtim me Kodin e Rrjetit dhe Rregullat e
Tregut dhe duhet té reflektojé parimet e efigciencés, mos-diskriminimit dhe
transparencés.

Gjaté kontraktimit pér sigurimin e aseteve dhe shérbimeve né pérputhje me
paragrafin 1 dhe 2 té kétij Neni, i Licencuari, do té blej ose do té siguroj ato asete,
shérbime dhe shérbime ndihmése nga burimet mé ekonomike qé ka né dispozicion.

Duke marr parasysh burimet mé ekonomike qé ka né dispozicion, i Licencuari duhet té
keté parasysh sasing, natyrén, shuméllojshmériné, numrin dhe siguriné e aseteve té
tilla, shérbimave dhe shérbimeve ndihmése qé jané né dispozicion pér blerje ose pér



pérvetésim tjetér, dhe sipas nevojave té tij t'i mundésoj qé ai t’i kryej obligimet sipas
Legjislacionit né fugi, Kodit té Rrjetit dhe késaj licence.

Neni 20
Regjistrimi dhe Tjetérsimi i Aseteve Relevante

| Licencuari do té pérgatis dhe do té mbaj njé regjistér te té gjithé aseteve relevante
dhe do t'ia dorézoj Rregullatorit me ¢do ndryshim né regjistér jo mé voné se mé 31 mars
té ¢do viti.

| Licencuari nuk do té shes apo heq doré nga kontrolli funksional mbi ndonjé aset
relevant, nése kjo do té ndikonte né aftésiné e tij pér té kryer detyrimet e tij. Né rast kur
i Licencuari déshiron té tjetérsoi asetet, apo pasurité tjera qé pérdoren né ushtrimin e
aktivitetit té licencuar, ku vlera e tyre tejkalon shumén njéqind mijé euro (100,000.00 €),
i Licencuari do té obligohet gé ta njoftoj Rregullatorin. | Licencuari mund ta béj
tjetérsimin e ndonjé aseti té tillé vetém pas miratimit me shkrim nga Rregullatori.

Né kété Nen:

"Tjetérsim”- ¢do shitje, transferim, dhurim, dhénie me gira, hua, hipoteké, ngarkimin,
kufizim mbi shfrytézimin (qofté ky fizik ose ligjor) ose ndonjé ngarkesé tjetér, si dhe
lejimin e ndonjé ngarkese ndaj njé aktiviteti tjetér te té Licencuarit dhe/ose pale té
treté.

"Aset relevant" nénkupton:
a) Cdo pajisje e Sistemit té Transmetimit gé shfrytézohet nga i Licencuari pér té
kryer funksionet e veta si¢ pércaktohet né paragrafin 2 té kétij Neni;

b) Cdo interes ligjor ose pérfitues mbi tokén dhe/ose ndértesat né té cilat jané
vendosur té sipérpérmendurit, dhe/ose qé shfrytézohet nga i Licencuari pér té kryer
funksionet qé pércaktohen né kété licencé; dhe

c) Cdo e drejté pronésore pérkatése intelektuale.

Neni 21
Standardet e Sigurisé dhe Planifikimit té Sistemit té Transmetimit

| Licencuari, &shté pérgjegjés pér mirémbajtjen dhe kur éshté e domosdoshme
rifreskimin/pérditésimin e dokumentit Standardet e Sigurisé dhe Planifikimit té
Sistemit té Transmetimit. Cdo rifreskimin/pérditésimin i dokumentit duhet té
dérgohet né Rregullatorit pér aprovim.

| Licencuari do t’i zbatoj Standardet e Sigurisé dhe Planifikimit té Sistemit té
Transmetimit dhe do té jeté pérgjegjés pér funksionimin, sigurimin e mirémbajtjes sé
Sistemit té Transmetimit dhe nése &shté e nevojshme, edhe zhvillimin e tij né pérputhje
me Standarcet e Sigurisé dhe Planifikimit té Sistemit té Transmetimit si dhe me
standarde té tjera té planifikimit dhe operimit té cilat i Licencuari mund t’i zbatoj, pas
aprovimit nga Rregullatori.



| Licencuari do té shqyrtojé kohé pas kohe zbatimin e Standardeve té Sigurisé dhe
Planifikimit té Sistemit té& Transmetimit dhe do té dorézoj né Rregullator:

3.1. njé raport té rezultateve té kétij shqyrtimi; dhe

3.2. propozimin pér amendamentim eventual té Standardeve té Sigurisé dhe
Planifikimit té Sistemit té Transmetimit.

Rregullatori mund té nxjerré udhézime qgé i kérkon té Licencuarit té rishikojé
Standardet e Sigurisé dhe Planifikimit té Sistemit té Transmetimit né até ményré qé
éshté specifikuar né udhézime.

| Licencuari do té publikojé né fagen elektronike zyrtare té tij, Standardet e
Sigurisé dhe Planifikimit té Sistemit té Transmetimit.

Neni 22
Standardet e Sigurisé sé Operimit

| Licencuari do té implementoj Standardet e Sigurisé sé Operimit, té aprovuara nga
Rregullatori.

| Licencuari do ti zbatoj Standardet e Sigurisé sé€ Operimit dhe do té jeté pérgjegjés
pér funksionimin e Sistemit té Transmetimit né pérputhje me kéto Standarde.

Gjaté planifikimit dhe mirémbajtjes i licencuari do té mbajé njé nivel té pérshtatshém
té kapacitetit té rezervave teknike té transmetimit, pér siguriné operuese té rrjetit dhe
té bashképunojé né koordinimin e sigurisé operuese té rrjetit me operatorét e
sistemeve té Paléve Kontraktuese té Komunitetit té energjisé, me té cilat éshté i
interkonektuar.

| Licencuari do té rishqyrtoj heré pas here zbatimin e Standardeve té Sigurisé sé
Operimit dhe nése ka ndryshime, do té dorézoj né Rregullator:

4.1. njé raport té rezultateve té rishqyrtimit té tillé; dhe
4.2. ndryshimet gé propozohen t'u béhen Standardeve té Sigurisé sé Operimit.
Rregullatori mund té nxjerr udhézime me té cilat kérkon nga i Licencuari qé t'i

rishikoj Standardet e Sigurisé sé& Operimit né ményrén qé specifikohet né ato
udhézime, dhe i Licencuari do té veproj né pajtueshméri me ato udhézime.

| Licencuari do té publikoj Standardet e Sigurisé sé Operimit né fagen e tij zyrtare
elektronike.



Neni 23
Standardet e Cilésisé sé Furnizimit dhe Shérbimit té Operimit té Transmetimit

1. | Licencuari do té veproj né pajtueshméri me té gjitha standardet e cilésisé sé furnizimit
dhe shérbimit me energji elektrike té aprovuar nga Rregullatori.

2. Kur Rregullatori kérkon, i Licencuari do té& shqyrtoj standardet ekzistuese té
pérgjithshme dhe minimale té pérmbushjes, brenda afatit té pércaktuar nga
Rregullatori.

3. | Licencuari do té zbatoj standardet e aprovuara dhe do t'i propozoj ZRRE-sé pér aprovim
procedurén e monitorimit té& pérmbushjes sé standardeve té cilésisé dhe furnizimit me
energji elektrike. | Licencuari do té veproj né pajtueshméri me procedurat e aprovuara.

4. | Licencuari do té dorézoj né Rregullator ¢cdo vit raport mbi ushtrimin e veprimtarisé
lidhur me standardet qé duhet pérmbushur. Ky raport do té pérfshijé informata dhe
analiza lidhur me pérmbushjen e standardeve sipas kétij Neni.

5. | Licencuari do té publikoj Standardet e cilésisé sé furnizimit dhe shérbimit, ashtu sic
kérkohen nga Rregullatori, lidhur me pérmbushjen ose mospérmbushjen e
standardeve té pércaktuara sipas kétij Neni.

Neni 24
Qasja né Toké dhe /ose né Ndértesa

1. | Licencuari do té mirémbaj dhe zbatoj Kodin e tij té Punés i cili pércakton parimet
dhe procedurat gé do té ndigen né lidhje me ndonjé person qé& vepron né emér té té
Licencuarit dhe qé kérkon qasje né toké dhe/ose ndértesé e gé lidhet me ushtrimin e
aktivitetit té licencuar.

2. Kodii Punés do té pérfshij procedurat pér té siguruar qé personi qé kérkon qasje né
tokén dhe/ose ndértesén, né emér te té Licencuarit:

2.1. posedon aftésité e nevojshme pér té kryer detyrat e kérkuara;
2.2. éshté trajnuar né ményré té duhur pér Kodin e Punés te té licencuarit lidhur me
tokat dhe ndértesat e paléve té treta;

2.3. mund té identifikohet nga publiku, dhe
2.4. jané persona té autorizuar pér té vizituar dhe hyré né tokat apo ndértesat.

3. | Licencuari do té rifreskojé/pérditésojé kohé pas kohe Kodin e Punés dhe cdo
ndryshim i kétij Kodi do t’i nénshtrohet aprovimit nga Rregullatori.



Neni 25
Kufizimi né Pérdorimin e Informatés sé Caktuar

1. | Licencuari duhet té siguroj konfidencalitetin e té dhénave té ndjeshme komerciale té
siguruara dhe té mbajtura nga ai gjaté kryerjes sé detyrave, pérgjegjésive dhe
funksioneve t& autorizuara nga ndonjé ligj né fugi dhe kjo licencé.

2. Zbulimi i té& dhénave té ndjeshme komerciale tek ndonjé person tjetér pérve¢ personit
me té cilin kané té béjné té dhénat &shté i ndaluar kur njé zbulim i tillé mund té ndaloj,
kufizoj apo ¢rregulloj konkurrencén né tregun e energjisé.

3. | Licencuari lirohet nga ndalesa pér zbulimin e té dhénave té ndjeshme komerciale,
lidhur me paragrafin 2 té kétij Neni, vetém kur:

3.1 zbulimi i tillé lejohet né ményré té garté nga ndonjé ligj, rregull, kod apo licencé;
ose

3.2 zbulimi i tillé éshté béré né pajtueshméri me ndonjé obligim gé del nga ligjet e
Komunitetit té Energjisé.

4. Né kété nen “informaté e ndjeshme komerciale” nénkupton informatén qé, nése i
zbulohet ndonjé personi me té cilin nuk ka té béj, i mundéson atij personi pérparési té
padrejté né konkurrencé dhe do té pérfshijé, por nuk kufizohet vetém né, plane
operacionale né kohé-reale ose aférsisht reale té njésive té gjenerimit, kostove té
gjenerimit dhe té dhénave té tjera teknike, financiare ose operacionale dhe té dhéna té
tjera qé arsyeshém pritet gé tu ofrojné konkurrentéve avantazh té padrejté né tregun e
Kosovés ose ndonjé treg tjetér.

5. | Licencuari duhet té béjé té gjitha pérpjekjet e duhura pér té siguruar gé vepron né
pérputhje me kérkesat e kétij Neni dhe dispozitat e legjislacionit né fugi, duke pérfshiré
vendosjen e té gjitha masave, pérfshiré politikat, procedurat dhe masat e arsyeshme
mbrojtése elektronike ose té tjera pér té siguruar gé informatat e ndjeshme komerciale
jané identifikuar dhe nuk jané zbuluar,né kundérshtim me kété Nen.

6. | Licencuari duhet té sigurohet gé gjithé menaxhmenti dhe stafi gé kané gasje né té
dhéna té tilla jané té trajnuar, pér té shmangur rrezikun e ndonjé zbulimi té
paramenduar ose té paqgéllimshém té informatés sé ndjeshme komerciale.

7. Brenda tre (3] muajsh pas hyrjes né fuqi té késaj licence té modifikuar, i Licencuari duhet
té njoftoj ZRRRE pér masat gé jané ndérmarré pér té siguruar pajtueshméri me kété

Nen.
Neni 26
Dhénia e Informatave Operatoréve té tjeré té Sistemit dhe Operatorit té Sistemit té
Shpérndarjes

Né ményré qgé té siguroj funksionim efikas, zhvillim dhe operim té kordinuar té sistemeve té
ndérlidhura, i Licencuari do t'i dérgoj ¢do informaté té nevojshme Operatorit té Tregut,



Operatorit té Sistemit té Shpérndarjes, shfrytézuesve té sistemit té transmetimit dhe
operatoréve té ndérlidhur té sistemeve fginje, né ményrén dhe kohén gé arsyeshém mund
té jeté kérkuar nga Operatori i Tregut, Operatori i Sistemit té Shpérndarjes, shfrytezuesve té
sistemit té transmztimit dhe operatorét e sistemeve fginje.

Neni 27
Pavarésia Ligjore dhe Menaxheriale

1. Pér té siguruar pavarésiné e té Licencuarit, né pérputhje me Nenin 11.2 té Ligjit pér
Energjiné Elektrike, duhet té zbatohen kriteret e méposhtme:

1.1 Personat pérgjegjés pér menaxhimin e té Licencuarit nuk do té marrin pjesé né
strukturén e ndonjé ndérmarrje pérgjegjése, direkt ose térthorazi, pér kontrollin e
pérditshém operacional té ndérmarrjeve té pérfshira né prodhimin, shpérndarjen
dhe furnizimin me energji elektrike né Kosové, dhe

1.2 | Licencuari do té ndérmerr té gjitha masat e domosdoshme pér té siguruar se
interesat profesionale té personave pérgjegjés pér menaxhimin e té Licencuarit
jané marr parasysh né njé ményré geé siguron se ata jané né gjendje té veprojné né
ményré té pavarur.

2. | Licencuari do té zbatoj Kodin e tij té Sjelljes pér Operatorin té Sistemit té Transmetimit
ku pércaktohen masat e domosdoshme qé sigurojné pérjashtimin e sjelljeve
diskriminuese. Gjithashtu ky kod do té pérmbajé obligimet specifike té drejtoréve dhe té
punésuarve té tjeré lidhur me ¢éshtjet gé kané té béjné me konfidencialitetin, konfliktin
e interesit etj.

3. 1Licencuari heré pas here duhet té rifreskoj/pérditésoj Kodin e Sjelljes dhe ¢do ndryshim
i kétij Kodi dunhet t'i dérgohet Rregullatorit pér aprovim.

4. | Licencuari do té publikoj Kodin e tij té Sjelljes né fagen e tij zyrtare elektronike.

Neni 28
Rregullat e Tregut dhe Integrimi i Tregut

1. | Licencuari do té veproj né pajtim me Rregullat e Tregut né fuqi.

2. | Licencuari duhet té bashképunoj dhe té koordinohet me Operatorin e Tregut dhe
operatorét e tjeré té licencuar né organizimin e tregjeve té energjisé elektrike té njé
dite pérpara dhe atyre brenda dités pér tregtim fizik té energjisé elektrike né téré
territorin e Republikés sé Kosovés.

3. | Licencuari duhet té promovoj dhe lehtésoj integrimin e tregut té energjisé elektrike té
Kosovés me tregjet e tjera regjionale.



1,

Neni 29
Shéndeti dhe Siguria

| Licencuari do té ndérmarr té gjithé hapat e nevojshém pér té mbrojtur personat nga
Iéndimet dhe démtimet qé mund tu shkaktohen atyre nga ana e té Licencuarit gjaté
kryerjes sé aktivitetit t&€ Operatorit té Sistemit té Transmetimit né pérputhje me
legjislacionin né fugqi.

| Licencuari, ngé pérputhje me legjislacionin né fuqi, do té kryej kontroll (auditime) té
sigurisé teknike té Sistemit té Transmetimit né baza vjetore, dhe rezultatet e
kontrolleve té tilla, do t'i dérgoj né Rregullator, sa heré gé kjo kérkohet nga
Rregullatori.

Né kété Nen:

“Siguri teknike” — nénkupton té gjitha masat pér té siguruar disponueshmériné e
Sistemit té Transmetimit pér operim dhe shfrytézim né ményré té sigurt, pa rrezikuar
personelin, pajisjet, ambientin dhe palét gé mund té ndikohen prej tij.

Neni 30
Puna

| Licencuari, lidhur me marrédhénien dhe siguriné né puné do té veproj né pajtim me
legjislacionin né fugi né Kosové.

Neni 31
Obligimi i Sigurimit

Licencuari do té béjé sigurimin e aseteve né pajtim me legjislacionin né fuqi né Kosové.

| Licencuari do té lidh kontrata pér sigurimin e aseteve té sistemit té transmetimit dhe
pér pajisjet qé pérdoren pér transmetimin e energjisé elektrike. Kontrata e tillé do t'i
dérgohet Rregullatorit pér rishikim né baza vjetore.

Neni 32
Ndryshimi né Kontrollin e té Licencuarit dhe Certifikimi i té Licencuarit

| Licencuari do té njoftoj Rregullatorin pér ndonjé ndryshim gé pritet né kontroll sé paku
gjashtédhjeté (60) dité paraprakisht. Ndryshimi né kontroll nuk do té jeté efektiv deri sa
Rregullatori nuk e aprovon até.

| Licencuari do té njoftoj Rregullatorin pér ndonjé ndryshim té strukturés organizative te
té Licencuarit. Njoftimi i tillé do t'i béhet Rregullatorit jo mé voné se tre (3) dité nga data
e ¢do ndryshimi té tillé.

Njoftimi i dorézuar né Rregullator, lidhur me paragrafin 1 té kétij Neni, duhet té ofroj njé
vlerésim té detajuar nga i Licencuari deri né masén té cilén i Licencuari konsideron se
ndryshimi né kontroll ndikon né statusin e certifikimit.



Ku, sipas Rregullatorit, ndryshimi né kontroll mbi té Licencuarin kérkon gé procedura e
certifikimit té rihapet, i Licencuari duhet té riaplikoj pér certifikim, né pajtueshméri me
Rregullén pér Certifikim, té miratuar nga Rregullatori.

I licencuari dunet té veproj né pajtim me Rregullén pér Certifikim né fugqi.

Neni 33
Obligimet e Shérbimit Publik

I Licencuari do té kryej ¢do obligim té shérbimeve publike gé mund t’i vendoset nga
Rregullatori, sipas Nenit 51 té Ligjit pér Rregullatorin e Energjisé.

Kur né vendimin e Rregullatorit, pér imponimin e obligimit té shérbimit publik mbi
té Licencuarin, vendoset ndonjé kusht pér zbatim, atéheré kushtet e tilla do té
konsiderohen si pjesé pérbérése e késaj licence.

Neni 34
Sigurimi i Informacioneve ndaj Rregullatorit

| Licencuari do té dorézoj né Rregullator informacione dhe raporte né ményrén dhe né
afatet qé Rregullatori mund t’i konsiderojé té pérshtatshme.

| Licencuari do té dérgoj né Rregullator raporte, mbi veprimtariné e Operatorit té
Sistemit té Transmetimit si dhe pajtueshmériné me kushtet e Licencés sipas Doracakut
té Raportimit pér Sektorin e Energjisé, té miratuar nga Rregullatori, dhe sipas kérkesave
té Rregullatorit.

Nése i Licencuari, né pérputhje me Rregullén pér Informatat Konfidenciale, kérkon gé
njé informacion i caktuar té konsiderohet si konfidencial atéheré éshté obligim i tij gé té
shénoj até informacion si konfidencial dhe té arsyetoj kérkesén e tij né ZRRE. ZRRE do té
shqyrtoj kérkesén e tillé né pajtim me Rregullén pér Informatat Konfidenciale.

ZRRE ka té drejté té kérkojé nga i licencuari ¢do informaté konfidenciale, té nevojshme
pér pérmbushjen e funksioneve dhe detyrave té saj, né pajtim me Nenin 12 te Ligjit pér
Rregullatorin e Energjisé.

| Licencuari duhet t'i dérgoj Rregullatorit detajet pér ¢do ndryshim né informata qé jané
dérguar gjaté aplikimit pér kété licence.

Né kété Nen:

"Informacion" — nénkupton materialin né ¢do formé dhe pa asnjé kufizim do té pérfshijé
cdo kontraté, libér, dokument, regjistér, kontabilitet, llogaritje (statusore ose tjetér),
vlerésim, kthim ose raport té ¢do pérshkrimi dhe ¢cdo shpjegim (gojor ose me shkrim) né
lidhje me kéto informacione gé mund té jené kérkuar nga Rregullatori.



Neni 35
Taksat

| Licencuari duhet t'i paguaj Rregullatorit ¢cdo taksé fillestare apo vjetore, si¢ pércaktohet né
Rregullén pér Taksat, t& miratuar nga Rregullatori.

Neni 36
Vazhdimi, Modifikimi, Pezullimi, Transferimi dhe Ndérprerja e Licencés

1. Rregullatori mund té vazhdoj, modifikoj, pezulloj, dhe ndérpres kété licencé né
pérputhje me Ligjin pér Rregullatorin e Energjisé dhe Rregullén pér Licencimin e
Aktiviteteve té Energjisé né Kosoveé.

2. Rregullatori mund té transferoj kété licencé né pérputhje me Ligjin pér Rregullatorin e
Energjisé dhe Rregullén pér Licencimin e Aktiviteteve té Energjisé né Kosové, por duke
siguruar gé obligimet e licencés mund té kryhen nga njé i Licencuar tjetér, nése
konsumatorét nuk do té démtohen pér shkak té transferimit té tillé.

Neni 37
Masat Administrative dhe Gjobat

1. Né rast shkeljeje té dispozitave té legjislacionit né fugqi, pérfshiré Rregullat e nxjerra nga
Rregullatori, Nenet e késaj Licence apo udhézimet dhéné té Licencuarit nga ana e
Rregullatorit, Rregullatori ka kompetenca t'i vendos té licencuarit masa administrative
dhe gjoba, né pérputhje me Nenin 57 té Ligjit pér Rregullatorin e Energjisé dhe Rregullén
pér Masat Administrative dhe Gjobat.

2. Masat administrative dhe gjobat mund t’i vendosen ndérmarrjes si subjekt juridik si dhe
personave pérgjegjés té ndérmarrjes.

3. Shuma e gjobés do té vlerésohet né pajtim me Ligjin pér Rregullatorin e Energjisé dhe
Rregullén pér Masat Administrative dhe Gjobat.

Neni 38
Zgjidhja e Kontesteve

1. Cdo kontest qé paragitet apo éshté i lidhur me aktivitetet e licencuara do té zgjidhet né
pérputhje me Nenin 17 té Ligjit pér Rregullatorin e Energjisé dhe Rregullén pér Zgjidhjen
e Ankesave dhe Kontesteve né sektorin e energjisé, té nxjerré nga Rregullatori.

2. Vendimet e Rregullatorit lidhur me vazhdimin, modifikimin, pezullimin, ndérprerjen dhe
transferin e licencés si dhe vendimet lidhur me gjobat si rezultat i shkeljeve té kushteve
té licencés apo shkeljes sé ligjeve té aplikueshme, mund té kontestohen nga i Licencuari
né gjykatén kompetente sipas ligjeve né fuqi.



Neni 39
Hyrja né fugi

1. Né& pajtim me Nenin 36 té Ligjit pér Rregullatorin e Energjisé, kjo licencé e ndryshuar
(modifikuar), tani me numér regjistrimi ZRRE/Li_15/17 i léshohet Operatorit té Sistemit
té Transmisionit dhe Tregut (KOSTT) SH.A, pér aktivitetin e transmetimit té energjisé
elektrike, dhe hyné né fugi me daté 13.04.2017.

2. Licenca e léshuar me daté 04 Tetor 2006 (Nr. i Licencés ERO/Li_15/06), e modifikuar me
18.07.2012 (Nr. i Licencés ZRRE/Li_15/12), tani e modifikuar 13.04.2017 (Nr.i Licencés
ZRRE/Li_15/17) do té vazhdoj té jeté e vlefshme pér njé periudhé tridhjeté (30) vjecare,
deri mé 04 Tetor 2036. :

